
Predmet: Odgovor na zastupničku inieijativu, dostavlja se

Zastupnica Admela Hodžić, u skladu sa članom 213. stav (1) Poslovnika Skupštine Kantona 
Sarajevo („Službene novine Kantona Sarajevo" - Drugi novi prečišćeni tekst — broj: 41/12, 15/13, 
47/13, 47/15, 48/16, 9/20 i 14/20), na 37. Radnoj sjednici Skupštine Kantona Sarajevo, održanoj 
dana 07.04.2021. godine, u okviru tačke Dnevnog reda "Poslanička/zastupnička pitanja, inicijative i 
odgovori", uputila je zastupničku inicijativu Vladi Kantona Sarajevo da se u što kraćem periodu 
obezbijedi sva potrebna pravna i fmansijska pomoć i podrška za osnivanje granskih sindikata 
radnika realnog sektora u Kantonu Sarajevo.

Na navedenu inicijativu, dajemo sljedeći odgovor:

Sindikati se osnivaju kao udruženja građana, u skladu sa odredbama Zakona o udruženjima 
i fondacijama (“Službene novine Federacije BiH”, broj: 45/02) (u daljem tekstu: Zakon o 
udruženjima i fondacijama). Članom 1. Zakona o udruženjima i fondacijama propisano je da se 
ovim zakonom uređuju uvjeti i postupak za osnivanje, unutrašnju organizaciju, registraciju, 
prestanak udruženja i fondacija, kao i druga pitanja od značaja za slobodno i dobrovoljno 
udruživanje građana i pravnih lica u Federaciji BiH.

Udruženje, u smislu ovoga zakona, je svaki oblik dobrovoljnog povezivanja više fizičkih ili 
pravnih lica radi unapređenja i ostvarivanja nekog zajedničkog ili općeg interesa ili cilja, u skladu s 
Ustavom i Zakonom, a čija osnovna svrha nije sticanje dobiti.

Članom 14. Zakona o radu (“Službene novine Federacije BiH”, br. 26/16 i 89/18) propisano 
je da radnici imaju pravo, po svom slobodnom izboru, organizirati sindikat, te se u njega učlaniti, u 
skladu sa statutom ili pravilima tog sindikata. Sindikat i udruženja poslodavaca mogu se osnovati 
bez ikakvog prethodnog odobrenja. Također, članom 15. ovog zakona propisano je da radnici 
odnosno poslodavci slobodno odlučuju o svom stupanju ili istupanju iz sindikata, odnosno 
udruženja poslodavaca.

Na području Kantona Sarajevo djeluje Ekonomsko - socijalno vijeće za područje Kantona 
Sarajevo (u daljem tekstu: Vijeće). Vijeće je tripartitno tijelo koje čine predstavnici Vlade Kantona 
Sarajevo, Saveza samostalnih sindikata Kantonalni odbor Kantona Sarajevo i Udruženja 
poslodavaca Kantona Sarajevo i isto je osnovano Sporazumom o osnivanju Ekonomsko - socijalnog 
vijeća za područje Kantona Sarajevo br. 02-05-33200-19.1/15 od 03.02.2006. godine, 02-05-21020
16.1/11 od 30.06.2011. godine, 02-05-23316-25/16 od 14.07.2016. godine.

S tim u vezi, vođenje ekonomsko-socijalnog dijaloga, kao sistema rješavanja odnosa u cilju 
postizanja ravnoteže između tržišne ekonomije i socijalne pravde. Vlada Kantona Sarajevo provodi 
kroz Ekonomsko - socijalno vijeće za područje Kantona Sarajevo.

Obzirom na navedeno. Vlada Kantona Sarajevo ne može utjecati na osnivanje sindikata jer 
je isto na dobrovoljnoj osnovi, ali se zalaže za unaprjeđenje socijalnog dijaloga između sindikata i 
poslodavaca.

Pripremila; Aldina Šantić Zeba, viši stručni saradnik (cl 
Kontrolisao: Zoran Tirnarac, šef Odjeljenja

